
PIRLS XALQARO BAHOLASH DASTURLARI TALABLARI

Ta’limning sifati, uning kompetentligi, mamlakatning ijtimoiy-iqtisodiy rivojlanishining 
muhim omili sifatida raqobatga chidamli malakali mutaxassislarni tayyorlash globallashuv 
davrining muhim talab va ehtiyojlaridan biriga aylandi. Ta’lim sifatiga qo’yilayotgan 
xalqaro baholash dastur talablari kelajak egalari sifatida yosh avlodni tayyorlashda dunyo 
mamlakatlarining maqsadlarini umumiylashishiga olib kelmoqdi. 

Yosh avlodning intelektual faolligini shakllantirish nafaqat muayyan bir mamlakat balki 
xalqaro hamjamiyat uchun ham muhim masalaga aylandi. Shuning uchun ta’lim sifati, 
ta’lim sifatini baholash kabi masalalar bilan ko’pgina xalqaro tashkilotlar davlatlarida ta’lim 
sohasida quyidagi baholash dasturlari amaliyotga tatbiq etilgan:

PIRLS (Progress in International Reading Literacy Study) – bu turli mamlakatlarda 
4-sinf o’quvchilarining matnni o’qish va tushunish darajalari sifatini xalqaro baholash 
tizimidir.

PIRLS bu 4-sinf o’quvchilarning matnni o’qish va tushunishdarajalarini baholab 
beruvchi xalqaro qiyosiy baholash mezonidir.

PIRLS  – tadqiqotning maqsadi turli xil ta’lim tizimidan iborat bo’lgan davlatlarda 
boshlang’ich maktab o’quvchilarining matnni o’qish va qabul qilish bo’yicha tayyorgarligi 
hamda o’quvchilarning har xil yutuqlarga erishishga sabab bo’luvchi ta’lim tizimidagi 

o’ziga xos xususiyatlarni aniqlash va baholashdan iborat. Albatta, bunday tadqiqot xalq 
ta’limi sohasidagi ishchilar, olimlar, metodistlar, o’qituvchilar, ota-onalar va jamoat vakillari 
uchun katta ahamiyatga egadir. PIRLS tadqiqotlari Xalqaro ta’lim institutlari assosiatsiyasi 
(IEA) tomonidan muvofiqlashtiriladi. Ta’lim yutuqlarini baholash xalqaro assosasiyasi 
(IEA- International Association for the Evaluation of Educational Achievement) tomonidan 
tashkil etilgan. Xalqaro tadqiqotni tashkil etish uchun barcha mas’uliyat Chestnut Hill 
(Maccachucetc, AQSH) Boston kollejiga yuklatilgan.Tadqiqot uchun topshiriqlarni 
tayyorlash Germaniya (Gamburg) ma’lumotlar markazida amalga oshiriladi. Ilk bora 
tadqiqot 2001-yilda o’tkazilgan. Tadqiqot har 5 yilda bir marotaba o’tkaziladi. PIRLS 
tadqiqotda ishtirok etuvchi turli mamlakatlarda boshlang’ich sinfga maktab o’quvchilarini 
qabul qilish yoshi turlicha. Ko’plab mamlakatlarda maktabga olti yoshdan qabul qilishadi 
va to’rtinchi sinfni 10.5 yoshda tugatishadi. Biroq Angliya, Yangi Zelandiya, Trinidad 
Tobagoda- maktabga 5 yoshdan qabul qilishadi va ahamiyatli jihati PIRLS xalqaro 
tadqiqotida ushbu mamlakatlarning 5-sinf o’quvchilari xalqaro tadqiqotda ishtirok etishadi. 
Shvetsiya, Daniya va ko’plab Sharqiy davlatlarda- maktabga 7 yoshdan qabul boshlanadi 
va ushbu mamlakatlarning o’quvchilari qolgan tengdoshlariga nisbatan eng katta yoshni 
tashkil etadi.

Zamonaviy globallashuv va o’sib borayotgan xalqaro raqobat sharoitida “Har tamonlama 
rivojlanish konsepsiyasi” yosh avlodning bilim darajasiga bog’liq bo’lib qolmoqda. Shu 
maqsadda O’zbekiston Respublikasida yosh avlodni XXI asr bilim va ko’nikmalarini 
egallashlari uchun zarur shart-sharoit yaratish maqsadida ta’lim sohasida tizimli islohotlar 
amalga oshirilib kelinmoqda. O’zbekiston Respublikasi Vazirlar Mahkamasining  2018-yil 
8-dekabrda “Xalq ta’limi tizimida ta’lim sifatini baholash sohasidagi xalqaro tadqiqotlarni 
tashkil etish chora-tadbirlari to’g’risida”gi qarori asosida O’zbekiston Respublikasi Vazirlar 
Mahkamasi huzuridagi Ta’lim sifatini nazorat qilish davlat inspeksiyasi huzurida Ta’lim 
sifatini baholash bo’yicha xalqaro taqdiqotlarni amalga oshirish Milliy markazi tashkil 
etildi.Bunday markazning tashkil etilishi o’quvchilarning ta’limdagi yutuqlarni baholash 
va nazorat qilish imkonini beradi. Bundan ko’rinadiki, mamlakatimizda ta’lim sifatini 
baholashning yangicha tizimi shakllanmoqda. Hozirda zamon talablariga javob beradigan 
munosib milliy baholash tizimini takomillashtirish maqsadida xalqaro tashkilotlar bilan 
hamkorlik aloqalari rivojlantirilmoqda. Jumladan, 2018-yil 12-noyabrda Xalqaro hamkorlik 
va taraqqiyot tashkiloti o’rtasida Xalqaro talabalar bilimini baholash dasturi (programme 
for international student assessment (PISA) da ishtirok etish to’g’risida kelishuv imzolandi. 
O’zbekiston Respublikasi ta’lim tizimida bunday xalqaro baholash tendensiyalariga amal 
qilish yosh avlodni intelektual faolligini oshirish, ularning ta’limdagi kompetentligini va 
kreativligini rivojlanishiga hissa qo’shadi. Yuqorida keltirilgan xalqaro baholash dasturlari 
tahsil oluvchilarning shu kabi qobiliyatlarini rivojlantirishga qaratilgan. Bugungi kunda bu 
baholash dasturlarini ta’lim jaraoyoniga integratsiya etish zarur hisoblanadi. 

PIRLS tadqiqotlarida  darsda o’quvchilar tomonidan eng ko’p qo’llaniladigan o’qishning 
quyidagi ikki turi o’rganiladi:

1. Adabiy kitobxonlik malakasini egallash maqsadidagi o’qish.
2. Mazmunni tushunish va amalda foydalanish maqsadidagi o’qish.
O’quvchilarga ikki xil topshiriq beriladi:
1.  Adabiy o’qish tajribasini o’rganish;
2. Axborotni tahlil qilish va undan foydalanish[2]. 
O’qish savodxonligining asosi matnlar bilan to’liq ishlash uchun zarur bo’lgan o’qish 

qobiliyatlarini shakllantirishdir. Bu o’quvchi tomonidan kerakli ma’lumotlarni topish 
va tushunish, tahlil qilish, matnning ma’lum qismi bo’yicha xulosalar chiqarish, asosiy 

belgilarning harakatlarini sharhlash, matn namunalari va matn tuzilishini  tahlil qilish va 
solishtirish.

PIRLS tadqiqotida ishlatiladigan matnlar uchun quyidagi mezonlar belgilangan:
1. Uzunligi.
PIRLS:1000ta so’zgacha. PIRLS-o’qish savodxonligi darajasi past bo’lgan mamlakatlar 

uchun 400-500 ta so’z. 
2. Mavzu.

 – Adabiy matnlar asosiy mavzuga ega bo’lib, u berilgan matndan tashqari o’quvchi 
tomonidan umumlashtiriladi.

 – Axborotdan iborat bo’lgan matnlar o’quv materiallaridan olinmagan mavzuni 
yoritibberishikerak.

3. Til.
 – Qismlar 40 dan ortiq tillarga tarjima qilinadi, shuning uchun tarjima qulay bo’lishi 

muhimdir.
 – Metafora yoki epitet kabi aniq ifodali tasvirlash so’zlari tanlanadi. Hech qanday 

so’zlashuvga oid leksika yoki jargon ishlatilmaydi 
4. Mazmuni

 – Matnning mazmuni 9-10 yoshdagi o’quvchilarning yosh xususiyatlariga mos 
kelishi kerak.

 – Ayrim ma’daniyatlarga juda xos bo’lgan mavzulardan chetlanmoq kerak. Matn 
shu yoshdagi maktab o’quvchilari uchun qiziqarli va zavqli bo’lishi kerak. -Yaxshi 
yozilgan va unchalik tanish bo’lmagan bo’lishi lozim.

5.Bog’liqlik va ketma-ketlik.
 – Syujetning mantiqiy tuzulishiga rioya qilish muhimdir.
 – Oddiy va murakkab gaplarning bir xil ishlatilishi.
 – Agar dialog ustunlik qilsa, ma’lumotni birlashtirib, murakkab gaplarni qo’shish 

kerak.
 – Axborot matnda matnning strukturasi va ma’lumotning mantiqiy ketma-ketligini 

sarlavhalar, jadvallar, grafiklar kabi vizual elementlar bilan bog’liqligini kuzatish 
shartdir.

PIRLS  tadqiqotlarida  xalqaro miqyosda hammasi bo’lib, to’rtta daraja ko’rsatilgan: 
1. Eng yuqori daraja 625 ball
2. Yuqori daraja 550 ball
3. O’rtacha daraja - 475 ballga 
4. Past daraja - 400 ballga to’g’ri keladi 
Olib borilgan baholash dasturi natijalarini aniqlashda hamda javoblarni tanlash bilan 

vazifalarni tekshirish maxsus WinDem dasturidan foydalangan holda xalqaro mutaxassislar 
tomonidan amalga oshiriladi. Shu bilan birga, ochiq javobga ega bo’lgan vazifalar Milliy 
muvofiqlashtiruvchilar tomonidan tekshiriladi. Vazifalar mutaxassislar tomonidan (IEA) 
ishlab chiqilgan Xalqaro vazifalarni baholash qo’llanmasiga muvofiq ko’rib chiqiladi. 
Qo’llanmada har bir vazifaning bajarilishini baholashga umumiy yondashuvlar mavjud.  
Har bir vazifa uchun uning bajarilishini baholash uchun maxsus tavsiyalar ishlab chiqilgan. 
Kodlash natijalari ma’lumotlar bazasiga kiritiladi va tekshirish uchun Xalqaro markazga 
yuboriladi [3].

Har to’rtinchi daftar milliy miqyosda mustaqil ekspertlar tomonidan ikki marta 
tekshiriladi, so’ngra ushbu daftarlarning bir qismi xalqaro ekspertlar tomonidan tekshiriladi. 
Ishtirok etuvchi davlatlar mutaxassislari nomuvofiq baholarni beradigan vazifalar tahlildan 
olib tashlangan.



МУҒАЛЛИМ ҲӘМ ҮЗЛИКСИЗ БИЛИМЛЕНДИРИЎ

7

Taklif etilgan to’rtta savoldan javoblarni tanlash va voqealar ketma-ketligini belgilash 
bo’yicha topshiriqlar bir ball bilan baholanadi. Erkin tuzilgan javob bilan topshiriqlar - 
vazifaning murakkabligiga qarab 1 balldan 3 ballgacha.

2021-yilda o’tkazilgan tadqiqotlarda yurtimiz o’quvchilari ham ishtirok etdi. Bu jarayon 
boshlang’ich ta’lim o’qituvchilariga katta mas’uliyat yukladi. Bu muhim vazifani amalga 
oshirishda ijobiy yutuqlarga erishish o’qituvchidan ta’limga yangicha yondashuvni, faollikni 
talab etishi amalda o’z isbotini topdi. Shu o’rinda o’quvchini xalqaro baholash darajasini 
belgilovchi PIRLSga qanday tayyorlash mumkin degan savol ko’pchilikni o’ylantiradi. 

PIRLSga tizimli tayyorlashda sinfdan tashqari o’qish, mustahkamlash, takrorlash 
darslari hamda to’garaklarning o’rni juda muhim. Bunda o’quvchining dunyoqarashini 
kengaytirish, mustaqil fikrlashi, obrazli tafakkurini rivojlantirish o’ta muhim hisoblanadi. 
Albatta bu ishda ota- onaning o’z o’rni bor. Oilada kattalar kitob o’qisa, bola ham bora-
bora ularga ergashadi. Yoshiga munosib kitoblarni olib berishda o’qituvchi tavsiyasiga amal 
qilish foydali hisoblanadi. Bo’sh vaqtida bola oldi-qochdi seriallar, multfilmlar emas, bolalar 
uchun ishlangan mantiqqa boy filmlar, hayvonot va nabotot dunyosi haqidagi ko’rsatuvlarni 
kuzatib borishi ham yaxshi samara beradi. 

Sportning deyarli barcha turlari, ayniqsa shaxmat o’quvchining diqqatini oshirishiga, 
maqsad sari olg’a intilishga, mustaqil qaror qabul qilish layoqati shakllanishiga yordam 
beradi. 

Dars jarayonida yoki bola bilan muloqot qiladigan tanaffuslar chog’ida uning to’g’ri 
yoki noto’g’ri fikrini tinglab, to’g’ri xulosani hayotiy faktlar orqali chiqarish o’ta muhim. 
O’qituvchining o’quvchidan adabiy tilda gapirishini talab etishi o’quvchining o’z ustida 
yanada izlanishini taqozo etadi va bu kitobxonlik sari yo’l ochib beradi. 

Sinfdan tashqari o’qish darslarini tashkil etishda, o’quvchiga o’qiladigan materiallarni 
1 hafta oldin tavsiya etsa, o’quvchi dam oladigan shanba, yakshanba kunlarida bekor 
qolmaydi. Albatta, bunda ota-ona nazorati o’ta muhim. . 

Asar mazmuni bilan tanishgan o’quvchi tayyorgarlikning keyingi bosqichlarida 
qiynalmaydi. Asar mazmuni asosida savol-javob o’tkaziladi. Asar qismlariga ajratilib, har 
bir qismga o’quvchilar tomonidan sarlavha toptiriladi. 

Adabiyotni tushunish va baholash uchun har bir o’quvchi tilni tushunishi va badiiy 
shakllarni bilishi kerak. Axborot va badiiy matnlar ustida ishlash o’quvchilardan tabiiy, 
ijtimoiy, matematik bilimlarni puxta o’zlashtirishni talab etadi. 

ШАКЛ ВА МАЗМУН ЎРТАСИДАГИ ФУНКЦИОНАЛ
АЛОҚАЛАР- СЎЗЛАР ОРАСИДАГИ МУНОСАБАТЛАРНИ

ИФОДАЛОВЧИ ВОСИТА СИФАТИДА

Шакл ва мазмун муаммоси, умуман олганда, жуда кенг масала бўлиб, у тил-
нинг бутун ички структураси ва функциясини ўзига қамраб олади. Чунки бунда, бир 
томондан, тилда ниманинг шакл, ниманинг мазмун бўлиши, иккинчидан, нутқда 
ниманинг шакл, ниманинг мазмун бўлиши, учинчидан эса, нутқ билан тил ораси-
даги шакл ва мазмунлик муносабати ҳақида сўз юритилади. Тилшунослик тарихида 
шакл термини жуда ранг-баранг маънода ва турли иборалар билан қўлланганлиги 
маълум. Масалан:  А.Фр. Потт, О. Бётлингк, А.А. Шахматов, Ф.Ф. Фортунатов 
ва унинг издошлари сўзнинг онгда шакл ва лексик маъноли қисмларга бўлиниш 
қобилиятини, Н.Я. Марр семит ва Жанубий Кавказ тилларида сўз таркибидаги унли 
товушларни, В. фон Гумбольдт, Г. Пауль, К. С. Аксаков, В. А. Богородницкий, А. Н. 
Томсон, И. А. Бодуэн де Курманэ, Л. В. Шчерба, В. В. Виноградов ва бошқа жуда 
кўп тилшунослар сўзнинг нутқда қўлланиш қиёфасини ёки ўзгартиш парадигма-
сидаги ҳар бир бутунликни шакл деб ҳисоблайдилар. Булардан ташқари, сўзнинг 
«ташқи шаклси» (фонетик томони) ҳақида ҳам гапирилади. Баъзан «шакл» термини 
маъно ёки маънога алоқадор бўлган ҳодисаларга нисбатан қўлланилиб, у семантик 
ҳодисаларнинг номларига маънодош ҳам бўлиб қолади. Масалан, ички шакл тер-
мини худи манна шундай «шакл» доирасидан чиқиб кетадиган семантик ҳодисага 
нисбатан қўлланилиб келади. Шунинг учун у («ички шакл») «логик шакл» -В. Вундт, 
М. В. Беляев, «вакил», «этимон», «ишора» -А. АК. Потебия, «генетик маъно», В. А. 
Бородицкий, «ички белги (яъни образ)»-Л. А. Булаховский, «идеологик семантика» 
- В. И. Абаев сўз ёки иборалар билан номлангани маълум. Лекин грамматик шакл 
энг актив ва энг муҳим термин сифатида актив ва энг муҳим термин сифатида хам-
масидан кўп қўлланилади. Фалсафий нуқтаи назардан қараганда, шакл предмет-

РЕЗЮМЕ
Ushbu maqolada boshlang’ich ta’lim tizimini baholovchi PIRLS xalqaro baholash dasturi talabalari va 

mezonlari, boshqa xalqaro dasturlardan farqli jihatlari tahlil qilingan. PIRLS xalqaro baholash dasturiga tayyorgarlik 
ko’rish uchun uslubiy tavsiyalar ishlab chiqilgan.

РЕЗЮМЕ
В данной статье анализируются учащиеся и критерии Международной оценочной программы PIRLS, 

которая оценивает систему начального образования, и ее отличия от других международных программ. Для 
подготовки к международной программе оценки PIRLS были разработаны руководящие принципы.

SUMMARY
This article analyzes the students and criteria of the PIRLS International Assessment Program, which 

evaluates the primary education system, and its differences from other international programs. Guidelines have 
been developed to prepare for the international PIRLS assessment program.


